
Корхона ва ташкилотларнинг
молиявий натижалари 317

Статистик кўрсаткичларга изоҳлар

 Даромад (фойда) солиғи тўлагунга қадар фойда (зарар) – корхона 
ва ташкилотларнинг барча хўжалик операцияларини бухгалтерия ҳисобида акс 
эттирадиган якуний молиявий натижа. Маҳсулот (товар, иш ва хизмат)ларни 
сотишнинг ялпи фойдаси (зарари), асосий фаолиятнинг бошқа даромадлари, 
молиявий фаолиятнинг даромадлари ва фавқулодда фойда йиғиндисидан давр 
харажатлари, молиявий фаолият бўйича харажатлар ва фавқулодда харажатлар 
чегириб ташланадиган фойданинг умумий фойдасини (зарарини) ифодалайди.
 Дебиторлик қарзлар – харидорлар ва буюртмачилар, шўба ва қарам хўжалик 
жамиятларининг қарзлари, ходимларга, мол етказиб берувчилар ва пудратчиларга 
берилган бўнаклар, бюджет ва давлат мақсадли жамғармаларига солиқлар, йиғимлар 
ва суғурта бўйича бўнак тўловлари, муассисларнинг устав фондидаги улушлари 
бўйича қарзи, ходимларнинг бошқа операциялар бўйича қарзлари ва бошқа 
дебиторлик қарзларини ўз ичига олади.
 Кредиторлик қарзлар – етказиб берувчилар ва пудратчилар, шўба ва қарам 
хўжалик жамиятларининг қарзи, солиқ ва бошқа мажбурий тўловлар бўйича муддати 
кечиктирилган мажбуриятлар, олинган аванслар, бюджетга тўловлар бўйича қарз, 
суғурта бўйича қарз, давлат мақсадли жамғармаларига тўловлар бўйича қарз, 
таъсисчиларга қарзлар, меҳнатга ҳақ тўлаш бўйича қарзлар ва  бошқа  кредиторлик  
қарзларини  ўз  ичига  олади.
 Маҳсулот (товар, иш ва хизматлар) – тайёр маҳсулот, товар, бажарилган иш 
ва кўрсатилган хизматларни сотишдан олинган даромадлар, шунингдек, сотилган 
товарларнинг қайтиши, сотиш ва баҳолардан чегирмалар қўшимча қиймат  солиғи  
ҳамда  акциз  солиғини  қўшган  ҳолда.
 Муддати ўтган қарзлар – қонун ҳужжатларида белгиланган муддатларда 
сўндирилмаган  қарзнинг  умумий  суммаси.
 Акция – ўз эгасининг акциядорлик жамияти фойдасининг бир қисмини 
дивидендлар тарзида олишга, акциядорлик жамиятини бошқаришда иштирок этишга 
ва у тугатилганидан кейин қоладиган мол-мулкнинг бир қисмига бўлган ҳуқуқини 
тасдиқловчи, амал қилиш муддати белгиланмаган, эгасининг номи ёзилган 
эмиссиявий қимматли қоғоз.
 Облигация – эмиссиявий қимматли қоғоз бўлиб, у облигацияни сақловчининг 
облигациянинг номинал қийматини ёки бошқа мулкий эквивалентини облигацияни 
чиқарган шахсдан облигацияда назарда тутилган муддатда олишга, облигациянинг 
номинал қийматидан қатъий белгиланган фоизни олишга бўлган ҳуқуқини ёхуд 
бошқа мулкий ҳуқуқларини тасдиқлайди.
 Узоқ муддатли пуллар – иқтисодиёт ва молия соҳасида узоқ муддатли (бир 
йилдан ортиқ) қарзлар (инвестициялар) ёки узоқ муддатли кредитларни тавсифлаш 
учун ишлатиладиган ибора.


